
1.1. Осы Ереже Қазақстан Республикасының орта білім беру жүйесіндегі ата-аналар комитетінің құқықтық мәртебесін, құрылымын, құрылу қағидаттарын және қызмет ету тәртібін айқындайды.
1.2. Ата-аналар комитеті – білім алушылардың заңды өкілдерінің бастамасымен құрылатын, білім беру ұйымдарымен және білім беру саласындағы уәкілетті органдармен өзара ынтымақтастық шеңберінде әрекет ететін ерікті бірлестіктер.
1.3. Ата-аналар комитеті өз қызметін орта білім беру ұйымдарында келесі деңгейлерде жүзеге асырады:
мектеп деңгейі;
аудандық (қалалық) деңгей;
облыстық деңгей;
республикалық деңгей.
1.5. Ата-аналар комитеті өз қызметінде 1995 жылғы 30 тамызда республикалық референдумда қабылданған Қазақстан Республикасының Конституциясын, 2007 жылғы 27 шілдедегі № 319-III «Білім туралы» Қазақстан Республикасының Заңын, Қазақстан Республикасы Премьер-Министрінің 2022 жылғы 1 ақпандағы № 21-р «Балалардың әл-ауқат индексін бекіту туралы» өкімін, Қазақстан Республикасы Үкіметінің 2023 жылғы 28 наурыздағы № 249 қаулысымен бекітілген «Қазақстан Республикасында 2023–2029 жылдарға арналған мектепке дейінгі, орта, техникалық және кәсіптік білім беруді дамыту тұжырымдамасын», сондай-ақ білім беру саласындағы өзге де нормативтік құқықтық актілерді басшылыққа алады.

2. АТА-АНАЛАР КОМИТЕТІ МАҚСАТТАРЫ МЕН МІНДЕТТЕРІ, ҚЫЗМЕТ БАҒЫТТАРЫ
2.1. Ата-аналар комитетінің негізгі мақсаты – балаларды оқыту мен тәрбиелеу үшін қауіпсіз, қолайлы әрі дамытушы орта қалыптастыруға бағдарланған мектеп пен отбасы және қоғамдастық арасындағы тұрақты әріптестік қатынастарды орнатуға қатысу.
2.2. Ата-аналар комитетінің міндеттері:
Қауіпсіз, қолайлы және қолдаушы оқу ортасын қалыптастыруға атсалысу;
Оқушылардың отбасына, қоғамға және Отанына деген құрметін қалыптастыруға көмектесу («Адал Азамат» бағдарламасы аясында);
Ата-аналарды балаларды тәрбиелеу мен оқытудағы маңызды мәселелер туралы хабардар ету үшін арнайы орталықтардың жұмысына қатысу;
«ДосболLIKE» бағдарламасы аясында буллингтің, суицид пен зорлық-зомбылықтың алдын алуда ата-аналардың белсенділігін арттыру;
Оқушылардың денсаулығын, эмоционалдық жай-күйін және әлеуметтік-психологиялық қолдауды қамтамасыз етуге мектептерге көмектесу;
Оқушыларды тамақтандыру, бос уақытын тиімді өткізу және мектептегі қауіпсіздік мәселелерін талқылауға белсенді қатысу;
Мәдени, спорттық, патриоттық және қайырымдылық шараларын ұйымдастыруға атсалысу;
Ата-аналар қауымдастығының пікірін мектеп әкімшілігіне жеткізу және олардың мүдделерін қорғау;
Ата-аналардың пікірлері негізінде білім мен тәрбие сапасын жақсарту туралы ұсыныстар беру;
Мектептің материалдық жағдайын жақсарту және тәрбиелік шараларды қолдау үшін демеушілік көмек көрсетуге немесе демеушілер тартуға көмектесу;





3. АТА-АНАЛАР КОМИТЕТІНІҢ ӘРЕКЕТ ҰСТАНЫМДАРЫ
Еріктілік және тең құқықтылық – әркім комитетке өз еркімен қатысады, барлық адамның пікірі құрметпен қабылданады;
Толеранттылық – ұлтқа, дінге, жалпы адамзаттық құндылықтарға және этносаралық келісімге құрметпен қарау;
Бірізді талаптар – комитет жұмысы білім беру саясаты мен бағыттарына сай жүргізіледі;
Ашықтық пен айқындық – барлық шешімдер ашық, көпшіліктің қатысуымен талқыланады;
Инклюзивтілік – әр баланың ерекшелігін ескеру, барлығына қолайлы орта қалыптастыруды қолдау;
Серіктестік – мұғалімдермен, мектеп әкімшілігімен, оқушылармен және басқа ұйымдармен бірлесіп жұмыс істеу;
Жауапкершілік және белсенділік – бала тәрбиесіне, оқуына, құқығын қорғауға бірге жауапты болу;
Педагогикалық әдеп және құпиялылық – жеке немесе білім беру мәселелерін талқылағанда әдеп сақтап, құпияны тарапау.


4. АТА-АНАЛАР КОМИТЕТТЕРІНІҢ ДЕҢГЕЙЛЕРІ ЖӘНЕ ЖҰМЫС ТӘРТІБІ
4.1. Сынып деңгейіндегі ата-аналар комитеті
Комитет құрамы:
Сынып деңгейіндегі ата-аналар комитеті 3–5 ата-анадан құралады. Комитет мүшелері жыл сайын жаңа оқу жылының басында ата-аналар жиналысында ашық дауыс беру арқылы сайланады.
Сайлау тәртібі:
Сайлау сынып жетекшісінің қатысуымен өткізіледі. Қажеттілік туындаған жағдайда, жыл ішінде комитет құрамына өзгерістер енгізілуі мүмкін.
Ата-аналар комитетінің төрағасы мен хатшысын сайлау:
Комитет төрағасы мен хатшысы ата-аналар жиналысында қатысушылардың басым дауысымен ашық түрде сайланады.
Отырыс өткізу тәртібі:
Сыныптық ата-аналар комитетінің отырыстары тоқсан сайын кемінде бір рет өткізіледі. Жаңа оқу жылының басталуына орай алғашқы отырыс:
· 1-сыныптар үшін – қыркүйек айының үшінші немесе төртінші аптасында;
· 2–11-сыныптар үшін – қыркүйек айының бірінші немесе екінші аптасында ұйымдастырылады. Қажет болған жағдайда кезектен тыс жиналыстар өткізіледі. Әрбір отырыс бойынша хаттама рәсімделеді.
4.2. Мектеп деңгейіндегі ата-аналар комитеті
Комитет құрамы:
Мектептің ата-аналар комитетінің құрамы әр сыныптан бір өкілден немесе жалпы саны 5–9 ата-анадан тұрады (мектептің оқушы санына байланысты).
Сайлау тәртібі:
Мектептің ата-аналар комитетінің құрамы сыныптық комитеттер ұсынған кандидаттардың негізінде жалпы мектептің ата-аналар жиналысында бекітіледі.
Ата-аналар комитетінің төрағасы мен хатшысын сайлау:
Комитет төрағасы мен хатшысы ата-аналар жиналысында қатысушылардың басым дауысымен ашық түрде сайланады.
Отырыс өткізу тәртібі:
Мектептің ата-аналар комитетінің отырыстары тоқсанына кемінде бір рет өткізіледі. Отырыс қорытындысы бойынша хаттама жасалып, қабылданған шешімдер мектеп әкімшілігіне ұсынылады.
4.3. Аудандық (қалалық) деңгейдегі ата-аналар комитеті
Комитет құрамы:
Аудандық немесе қалалық ата-аналар комитеті әр мектептен 1–2 өкілден құралады. Жалпы құрамы аудан көлеміндегі мектеп санына байланысты қалыптасады (шамамен 10–20 адам).
Сайлау тәртібі:
Мектептің ата-аналар комитеттері өз өкілдерін аудандық ата-аналар комитетіне ұсынады. Комитет құрамы аудандық білім бөлімі тарапынан бекітіледі.
Ата-аналар комитетінің төрағасы мен хатшысын сайлау:
Комитет төрағасы мен хатшысы ата-аналар жиналысында қатысушылардың басым дауысымен ашық түрде сайланады.
Отырыс өткізу тәртібі:
Отырыстар жылына кемінде екі рет өткізіледі. Қажеттілікке байланысты қосымша отырыстар өткізілуі мүмкін. Әрбір отырыстың қорытындысы хаттама түрінде ресімделіп, білім бөліміне ұсынылады.
4.4. Облыстық ата-аналар комитеті
Комитет құрамы:
Комитет әр ауданнан және қаладан 1–2 өкілден құралады. Жалпы саны – 20–30 адам (облыстағы аудан/қала санына қарай).
Сайлау тәртібі:
Аудандық (қалалық) ата-аналар комитеттері ұсынған кандидаттар облыстық білім басқармасымен келісіле отырып, ресми түрде бекітіледі.
Ата-аналар комитетінің төрағасы мен хатшысын сайлау:
Комитет төрағасы мен хатшысы ата-аналар жиналысында қатысушылардың басым дауысымен ашық түрде сайланады.
Облыстық ата-аналар комитеті мүшелеріне қойылатын негізгі критерийлер:
Жоғары білімінің болуы;
Білім беру саласындағы қоғамдық жұмыстарға тұрақты атсалысуы;
Ата-аналарды педагогикалық қолдау орталықтарының қызметіне белсенді қатысуы; 
Ұйымдастырушылық және коммуникативтік қабілетінің болуы;
Азаматтық белсенділігі мен жауапкершілік сезімінің жоғары болуы;
Қоғамда оң беделге ие, үлгілі ата-ана болуы.
Отырыс өткізу тәртібі:
Облыстық ата-аналар комитеті жылына кемінде бір-екі рет отырыс өткізеді. Жиындар форум, семинар немесе кеңес форматында ұйымдастырылуы мүмкін. Хаттамалар тиісті білім басқармасына жолданады.
4.5. Республикалық ата-аналар комитеті
Комитет құрамы:
Республикалық ата-аналар комитетінің құрамына әр облыстан және республикалық маңызы бар қалалардан бір өкілден енгізіледі. Жалпы саны – шамамен 20 адам.
Сайлау тәртібі:
Кандидаттар облыстық ата-аналар комитеттері тарапынан ұсынылады және ҚР Оқу-ағарту министрлігімен келісіле отырып бекітіледі.
Республикалық ата-аналар комитетінің мүшелеріне қойылатын критерийлер:
Жоғары білімінің болуы;
Білім беру саласындағы қоғамдық жұмыстарға тұрақты атсалысуы;
Ата-аналарды педагогикалық қолдау орталықтарының немесе ұқсас құрылымдардың жұмысына белсене араласуы;
Ұйымдастырушылық және коммуникативтік қабілетінің жоғары болуы;
Азаматтық белсенділігі мен жауапкершілік сезімінің жоғары болуы;
Қоғамда оң беделге ие, үлгілі ата-ана болуы.
Отырыс өткізу тәртібі:
Комитет отырысы жылына кемінде бір рет өткізіледі. Жиын ұлттық форум, кеңес немесе консультативтік кездесу форматында өткізілуі мүмкін. Қорытынды хаттамалар тиісті мемлекеттік органдарға ұсынылады.

5. АТА-АНАЛАР КОМИТЕТІНІҢ ФУНКЦИЯЛАРЫ
5.1. Деңгейлер бойынша функцияларының  ерекшеліктері
Оқушылардың қауіпсіздігі мен құқықтарының сақталуына көмектесу;
Сынып пен мектеп ішіндегі іс-шараларды ұйымдастыруға қатысу;
Ата-аналар арасындағы байланысты нығайту;
Мұғалімдермен және мектеп әкімшілігімен бірге оқу-тәрбие жұмысына қолдау көрсету;
Балалардың тәртібіне, буллинг пен суицидтің алдын алуға бағытталған жұмыстарға қатысу;
Қиын жағдайдағы отбасылармен жеке жұмыс жүргізуге атсалысу;
5.1.1. Білім беру ұйымының ата-аналар комитеті (мектеп деңгейі)
Ата-аналарды мектеп өміріне, түрлі іс-шараларға тарту;
Тамақтану, қауіпсіздік, тасымал, үйірмелер сияқты мәселелерді шешуге қатысу;
Сынып жетекшілерімен, психологпен, әкімшілікпен және Қамқоршылық кеңеспен тығыз байланыста жұмыс істеу;
Ата-аналармен жедел кері байланыс орнатып, пікірлерін жинау;
Мектептегі кезекшілік, ата-аналар жиналысы, кеңестер мен ашық есік күндерін өткізуге атсалысу;
5.2.2. Аудандық (қалалық) ата-аналар комитеті
Мектептердегі ата-аналар комитетінің жұмысын үйлестіруге қатысу;
Әртүрлі мектептер арасында тәжірибе алмасуды ұйымдастыру;
Ата-аналардың мүдделерін аудандық білім бөліміне жеткізу;
Әкімдік және басқа құрылымдар ұйымдастырған кездесулерге қатысып, бала тәрбиесі мен құқықтарын қорғауға атсалысу;
Мектептерден түскен мәселелерді бақылау, жинақтап талдау жүргізу;
5.2.3. Облыстық ата-аналар комитеті
Ата-аналар атынан облыс деңгейінде иәселелер көтеру;
Білімге қатысты форумдар, конференциялар мен жұмыс топтарына қатысу;
Облыстағы тәрбие мен оқу жағдайын жақсартуға арналған ұсыныстар әзірлеу;
Аудандық ата-аналар комитеттеріне ұйымдастыруға көмек беру;
Облыстық профилактикалық, мәдени, әлеуметтік жобаларға қатысу;
5.2.4. Республикалық ата-аналар комитеті
Ата-аналар атынан ел көлемінде – Оқу-ағарту министрлігі алдында мүдделерін қорғау;
Білімге қатысты заңдар мен бағдарламаларды талқылауға қатысу;
Облыстық, аудандық, мектептің комитеттердің жұмысын біріздендіру, тәжірибе алмасуға жағдай жасау;
Үкіметтік емес ұйымдармен, сарапшылармен, ғалымдармен тығыз байланыс орнату;
Ұлттық форумдар, ақпараттық және тәрбие жобаларын ұйымдастыру;
Білім және отбасы тәрбиесіне қатысты ұсыныстар дайындау;

6. АТА-АНАЛАР КОМИТЕТІНІҢ ҚҰҚЫҚТАРЫ МЕН ЖАУАПКЕРШІЛІГІ
6.1. Ата-аналар комитетінің құқықтары
Ата-аналар комитеті барлық деңгейлерде келесі құқықтарға ие:
Мектептің тәрбиелік, мәдени және қоғамдық іс-шараларына қатысуға;
Оқушылардың қауіпсіздігі мен әл-ауқатына қатысты ұсыныс айтуға;
Мектеп әкімшілігімен, мұғалімдермен, басқа ата-аналармен ашық пікір алмасуға;
Қажет болған жағдайда демеушілер тарту, көмек ұйымдастыруға;
Мектептегі маңызды мәселелерді (мысалы: тамақтану, тәртіп, бос уақытты ұйымдастыру) бірлесіп талқылауға;
Мектептің тәрбие жұмысын жақсарту туралы ұсыныстар беруге;
Ата-аналар арасындағы байланысты нығайтуға бағытталған іс-шаралар өткізуге.
6.2. Ата-аналар комитетінің жауапкершілігі
Мектептің ішкі тәртіп ережелері мен заң талаптарын сақтауға;
Балалардың қауіпсіздігі мен құқықтарын қорғауға үлес қосуға;
Комитеттің жұмыс жоспарын орындауға және отырыстарға қатысуға;
Өз жұмысын ашық, әділ және барлық ата-аналардың мүддесін ескере отырып жүргізуге;
Балалардың тәртібі, тәрбиесі, оқуы бойынша мектеппен бірлесіп жұмыс істеуге;
Жиналыстарда көтерілген мәселелерді дұрыс жеткізіп, шешуге атсалысуға;
Қоғамдық жұмыстарда белсенділік танытуға.

7. ҚОРЫТЫНДЫ ЕРЕЖЕЛЕР
Бұл ереже мектептің, аудандық, облыстық және республикалық деңгейдегі ата-аналар комитеттерінің құрылуы мен жұмыс істеу тәртібін анықтайды.
Ережеге өзгерістер мен толықтырулар Оқу-ағарту министрлігі бекіткен тәртіп бойынша енгізіледі.
Егер бұл ережеде қандай да бір мәселе қарастырылмаған болса, ол Қазақстан Республикасының қолданыстағы заңдары мен білім беру саласындағы ресми құжаттарға сәйкес шешіледі.
Ереже Оқу-ағарту министрлігі бекіткен күннен бастап күшіне енеді және барлық білім беру ұйымдарына міндетті түрде орындалуы тиіс.

9. Қосымша
1-қосымша. Ата-аналар комитетінің қызметін үйлестіру туралы әдістемелік ұсынымдар
2-қосымша. Сыныптың ата-аналар жиналысының жоспары және күн тәртібі
3-қосымша. Мектепішілік ата-аналар комитетінің жылдық жұмыс жоспары
4-қосымша. 2025-2026 оқу жылындағы Мектеп ата-аналар комитетінің отырысының жоспары және күн тәртібіндегі мәселелер 










1-қосымша

АТА‑АНАЛАР КОМИТЕТІНІҢ ҚЫЗМЕТІН ҮЙЛЕСТІРУ ТУРАЛЫ ӘДІСТЕМЕЛІК ҰСЫНЫМДАР

Ата‑аналар комитеті — білім беру процесіне отбасының қатысуын қамтамасыз ететін маңызды институт болып табылады. Ол ата‑аналар, педагогтер мен әкімшілік арасында тиімді өзара әрекеттестікті қамтамасыз етеді. Қазіргі уақытта отбасы мен мектеп арасындағы серіктестікті нығайту жағдайында ата‑аналар комитетінің жұмыс істеуі — балалар үшін қауіпсіз, қолдаушы және дамытушы орта құра отырып, ата‑аналардың тәрбиелеу және оқыту бойынша құзыреттілігін арттыруға бағытталған.
Бұл комитеттің қызметі, әсіресе «Адал азамат – біртұтас тәрбие» бағдарламасын, білім беру ұйымында буллингтің (жәбірлеудің) алдын алудың «ДосболLIKE», Ата-аналарды педагогикалық қолдау орталығы секілді бастамаларды іске асыруда маңызды рөл атқарады. 

Ата‑аналар комитетінің мәні мен рөлі
Ата-аналар комитеті – білім алушылардың заңды өкілдерінің бастамасымен құрылатын, білім беру ұйымдарымен және білім беру саласындағы уәкілетті органдармен өзара ынтымақтастық шеңберінде әрекет ететін ерікті бірлестіктер.
Комитеттің қызметіне:
· Ата-аналарды мектептің күнделікті өміріне, тәрбие шараларына, мектепішілік мерекелерге тарту;
· Нақты мектепке қатысты мәселелерді шешуге қатысу: тамақтандыру, мектеп формасы, қауіпсіздік, тасымалдау, сыныптан тыс сабақтар;
· Сынып жетекшілерімен, мектеп психологімен және мектеп әкімшілігімен, Қамқоршылық кеңеспен өзара әрекеттесу;
· Мектеп бастамаларына қатысты ата-аналармен жедел кері байланыс орнату қамтамасыз ету;
· Ата-аналардың кезекшілік етуін, мектеп жиналыстарын, кеңес беру іс-шараларын, ашық есік күндерін ұйымдастыруға қатысу жатады.

Ата‑аналар комитетінің қызметін оқу‑тәрбие үдерісімен интеграциялау
Тиімді жұмыс жасауы үшін ата‑аналар комитеті оқу-тәрбие үдерісіне белсенді қатысуы шарт. 
Ата-аналар комитенің жұмысын үйлестіруге бағытталған ұсынымдар:
· Жүйелі жоспарлау және мақсат қою. Ата-аналар комитеті жыл басында нақты мақсаттары, іс-шаралары мен жауаптылары көрсетілген жоспар дайындауы тиіс.
· Ашықтық пен есептілік. Комитет жұмысы туралы ата-аналар алдында тоқсан сайын есеп беріп отыру қажет (қаржы, атқарылған іс-шаралар және нәтижелері бойынша).
· Ішкі және сыртқы серіктестік байланыс орнату. Ата-аналарды педагогикалық қолдау орталығы (АПҚО), психологиялық қолдау орталығы, үкіметтік емес ұйымдармен, мәдениет және денсаулық сақтау мекемелерімен бірлесіп жұмыс істеу керек.
· Қауіпсіз және қолайлы орта құру. Мектептің физикалық және психологиялық қауіпсіздігін жақсартуға ат салысуы қажет.
· Үздік тәжірибе алмасу. Сарапшы ата-аналармен (дәрігерлер, заңгерлер, ІТ мамандар және т.б.) кездесу, семинар, шеберлік сағаттарын ұйымдастыру.

Педагогтер және әкімшілікпен үйлестірілген өзара әрекет
Ата‑аналар комитетінің тиімді қызметі үшін сынып жетекшісі мен мектеп әкімшілігімен тұрақты байланыс қажет. Комитет отырыстарына педагогтер өкілдерінің қатысуын қамтамасыз ету ұсынылады, сондай‑ақ тәрбие және оқу мәселелерін талқылайтын жалпы кездесулер ұйымдастыру қажет. Бұл мәселені бірлесе шешуге және оқу‑тәрбие сапасын арттыруға көмектеседі.
Педагогтер ата‑аналармен тек ақпарат алмасушы ғана емес, серіктес ретінде әрекет етуі тиіс. Ал ата‑аналар комитеті мектептегі жаңалықтарды, жоспарларды және өзгерістерді барлық ата‑аналарға жеткізіп отыру арқылы екіжақты байланысты қамтамасыз етеді.
Мектептегі ата-аналар комитетінің қызметін үйлестірудің тиімді жолдары мен жұмыс формалары:
– Ашық есік күні – ата-аналардың мектептің тыныс-тіршілігімен танысып, мұғалімдермен тікелей диалог орнатуына мүмкіндік береді.
– Еріктілік қызметі аясында ата-аналар мектептің күнделікті және мерекелік шараларына, экскурсияларына, шеберлік сабақтарына көмек көрсете алады.
–  Тәлімгерлік қызмет арқылы тәжірибелі ата-аналар басқа ата-аналар мен жаңа оқушыларға қолдау көрсетіп, бейімделуге көмектеседі.
–  Сарапшы ата-аналармен жұмыс – мектептегі ата-аналар арасынан шыққан мамандар (психологтар, дәрігерлер, заңгерлер, IT-мамандар) өз саласы бойынша кеңес, тренингтер, дәрістер өткізе алады.
–  Отбасылық шаралар – мектеп пен отбасы арасындағы тығыз байланысты арттырып, достық және қолайлы атмосферасын қалыптастырады.
– Тәрбие сағаттарына қатысу – ата-аналар сынып сағаттарына қатысып, өмірлік тәжірибесімен бөлісе алады, бұл оқушыларға үлкен тәрбие берудің бір жолы.
– Ата-аналардың идеялық алаңы – бұл мектеп өмірін жақсартуға бағытталған жаңа ойлар мен бастамаларды жинақтауға мүмкіндік беретін ата-аналар мен мектеп арасындағы ашық пікір, идеялар мен ұсыныстар алаңы. Идеялық алаңда ата-аналар мектептің білім беру сапасын, қауіпсіздік деңгейін, әлеуметтік қолдауды, оқушылардың бос уақытын тиімді ұйымдастыруды жақсарту туралы ұсыныстарын білдіре алады.













2-қосымша
Сыныптың ата-аналар жиналысының жоспары және күн тәртібі

	№
	Күн тәртібіндегі мәселелер
	Мерзімі
	Жауапты

	1
	Жаңа оқу жылының басталуы бойынша ата-аналар жиналысы:
1.	Жаңа оқу жылында «Адал Азамат» біртұтас тәрбие бағдарламасын іске асырудың ерекшеліктері
2. Жаңа оқу жылындағы жаңалықтар мен өзгерістер: балаға мектепке бейімделуіне қалай қолдау көрсетеміз?
3. Ата-аналарды педагогикалық қолдау орталықтары мен Білім беру ұйымында буллингтің (жәбірлеудің) алдын алудың «ДосболLIKE» бағдарламасы туралы
4. Ағымдағы басқа да мәселелер
	Қыркүйек 2025 ж.
	Сынып жетекшісі, ата-аналар комитеті

	2
	I тоқсан қорытындысы бойынша ата-аналар жиналысы
1. І тоқсан қорытындысы бойынша білім алушылардың оқу үлгерімі мен тәртібіне жалпылама шолу
2. Оқу-тәрбие үрдісіне ата-аналардың қатысуы
3. Ағымдағы басқа да мәселелер
Қосымша:
1. Баланың эмоционалды тұрақтылығын дамыту
2. Цифрлық әлемдегі қауіпсіздік
	Қараша 2025 ж.
	Сынып жетекшісі, ата-аналар комитеті

	3
	ІІ тоқсан қорытындысы бойынша ата-аналар жиналысы:
1. ІІ тоқсан қорытындысы бойынша білім алушылардың оқу үлгерімі мен тәртібіне жалпылама шолу
2. Баланың жеке қауіпсіздігі – ата-ананың жауапкершілігі
3. Қысқы мезгілде оқушылардың денсаулығын сақтау бойынша ұсынымдар
4. «Адал Азамат» Біртұтас тәрбие бағдарламасы: Ата-аналарды педагогикалық қолдау орталықтары мен Білім беру ұйымында буллингтің (жәбірлеудің) алдын алудың «ДосболLIKE» бағдарламасын жүзеге асырудағы ата-аналардың белсенділігі
	Желтоқсан 2025 ж.
	Сынып жетекшісі, ата-аналар комитеті

	4
	ІІІ тоқсан қорытындысы бойынша ата-аналар жиналысы:
1. ІІІ тоқсан қорытындысы бойынша білім алушылардың оқу үлгерімі мен тәртібіне жалпылама шолу
2. Мамандыққа бағдарлау жұмыстары (9-11 сыныптар үшін). 
3. Ағымдағы басқа да мәселелер
Қосымша: 
1. Жасөспірімдер арасындағы буллинг пен кибербуллингтің алдын алу (психологпен әңгіме)
2. Бала мінез-құлқындағы өзгерістерге ата-ананың кері байланысы қалай болуы керек? (жеке жағдайлар талдауы)
	Наурыз 2026 ж.
	Сынып жетекшісі, ата-аналар комитеті

	5
	ІV тоқсан қорытындысы бойынша ата-аналар жиналысы:
1. ІV тоқсан қорытындысы бойынша білім алушылардың оқу үлгерімі мен тәртібіне жалпылама шолу
2. Жазғы демалыс кезінде оқушылардың қауіпсіздігін қамтамасыз ету 
3. Ағымдағы басқа да мәселелер
Қосымша: 
1. Жазғы демалысты тиімді ұйымдастыру: қауіпсіздік, даму, демалыс (ақпараттық блок)
2. Білім беру нәтижелері мен сынып жетістіктерін талдау (рефлексия)
3. Мектеппен кері байланыс: ұсыныстар, пікірлер, сұрақтар
	Мамыр 2026 ж.
	Сынып жетекшісі, ата-аналар комитеті



Сынып жетекшіге арналған ұсынымдар: 
· Жиналыс қолдаушы, сенімді атмосферада, сын емес — ынтымақтастық пен қолдауға негізделіп өтуі тиіс. 
· Сыныптың жалпы жетістіктерін айту, кей мәселелерді жеке форматта  талқылау қажет. 
· Тәрбие, қарым-қатынас, буллинг, қауіпсіздік тақырыптарын қозғап, қажет жағдайда психолог немесе әлеуметтік педагогты тарту ұсынылады.








3-қосымша
Мектепішілік ата-аналар комитетінің жылдық жұмыс жоспарының үлгісі

Мектеп атауы
	БЕКІТІЛДІ
«№1 орта мектеп» КММ
директоры______________ 
                       (аты-жөні)
_______________________
                      (қолы)
«___»____________2025 ж.

МО
	КЕЛІСІЛДІ
«№1 орта мектеп» КММ
Ата-аналар комитетінің төрағасы______________ 
                       (аты-жөні)
_______________________
                      (қолы)
«___»____________2025 ж.




[bookmark: _Hlk204177178]МЕКТЕПІШІЛІК АТА-АНАЛАР КОМИТЕТІНІҢ ЖЫЛДЫҚ ЖҰМЫС ЖОСПАРЫ

* Ата-аналармен жұмыс «Адал азамат» біртұтас тәрбие бағдарламасы және Ата-аналарды педагогикалық қолдау орталықтары қызметі аясында жүзеге асырылады
	№
	Іс-шаралар
	Мерзімі
	Аяқталу нысаны
	Жауаптылар

	1. 
	Сыныптың ата-аналар жиналысын және мектептің Ата-аналар комитетінің отырысын өткізу;
	Жоспарға сәйкес
	Жоспар, хаттама
	Мектеп әкімшілігі
Сынып жетекшілер

	2. 
	Ата-аналарды педагогикалық қолдау орталығының сабақтарын өткіу
Білім беру ұйымында буллингтің (жәбірлеудің) алдын алудың «ДосболLIKE» бағдарламасының іске асырылуына белсенді қатысу
	Жоспарға сәйкес
	Мәлімет
	Мектеп әкімшілігі
АПҚО шығармашылық тобы
Сынып жетекшілер

	3. 
	«Отбасы – тәрбиенің алтын бесігі» челленджі
	Қыркүйек
	Мәлімет
	Мектеп әкімшілігі
АПҚО шығармашылық тобы
Сынып жетекшілер 

	4. 
	«Балама үлгі боламын!» ата-аналар мен балалардың жаппай сенбілігі
	Қазан
	Мәлімет
	Мектеп әкімшілігі
Ата-аналар комитеті

	5. 
	«Балаңызбен бірге – спортқа!» отбасылық спорттық сайысы
	Қараша
	 Мәлімет
	Мектеп әкімшілігі
АПҚО шығармашылық тобы
Сынып жетекшілер

	6. 
	«Менің мектептегі ата-анаммен бір күнім» ашық есік күні

	Желтоқсан
	Бағдарлама, мәлімет
	Мектеп әкімшілігі
Ата-аналар комитеті

	7. 
	«Менің әкем – ең жақсы адам» әкелер форумы
	Қаңтар
	Бағдарлама, мәлімет
	Мектеп әкімшілігі
Ата-аналар комитеті
АПҚО шығармашылық тобы

	8. 
	«Ата көрген - оқ жонар, ана көрген - тон пішер» отбасылық шеберлер көрмесі
	Ақпан
	Мәлімет
	Мектеп әкімшілігі
Эстетикалық пәндер бірлестігі

	9. 
	«Ана алдында құрмет...» аналарға арналған мерекелік концерті
	Наурыз
	Мәлімет
	Мектеп әкімшілігі
Эстетикалық пәндер бірлестігі

	10. 
	«Атадан – өсиет, анадан - қасиет» ата-аналарған арналған шеберлік сыныбы
	Сәуір
	Бағдарлама, мәлімет
	Мектеп әкімшілігі
АПҚО шығармашылық тобы

	11. 
	Отбасы күніне арналған «отбасылық дәстүрлер апталығы
	Мамыр
	Іс-шаралар жоспары, мәлімет, әлеуметтік желідегі белсенділік
	Мектеп әкімшілігі
АПҚО шығармашылық тобы

























4-қосымша
2025-2026 оқу жылындағы Мектеп ата-аналар комитетінің отырысының жоспары және күн тәртібіндегі мәселелер 

Мектеп атауы
	БЕКІТІЛДІ
«№1 орта мектеп» КММ
директоры______________ 
                       (аты-жөні)
_______________________
                      (қолы)
«___»____________2025 ж.

МО
	КЕЛІСІЛДІ
«№1 орта мектеп» КММ
Ата-аналар комитетінің төрағасы______________ 
                       (аты-жөні)
_______________________
                      (қолы)
«___»____________2025 ж.



2025-2026 ОҚУ ЖЫЛЫНДАҒЫ АТА-АНАЛАР КОМИТЕТІНІҢ ОТЫРЫСЫНЫҢ ЖОСПАРЫ ЖӘНЕ КҮН ТӘРТІБІНДЕГІ МӘСЕЛЕЛЕР

	№
	Тақырыбы:
	Күн тәртібіндегі мәселелер
	Өткізу мерзімі
	Жауапты

	1
	«Мектеп пен отбасы: адал әрі жауапты азаматты тәрбиелеудегі өзара ынтымақтастық»

	1. «Адал Азамат» біртұтас тәрбие бағдарламасы — мектеп пен ата-аналар қауымдастығы арасындағы өзара әрекеттестіктің негізі»
2. Ата-аналар қауымдастығының мектеп пен отбасы одағын нығайтудағы Ата-аналарды педагогикалық қолдау орталықтарының қызметі
3. Білім беру ұйымында буллингтің (жәбірлеудің) алдын алудың «ДосболLIKE» бағдарламасы туралы
4. «Мектептегі ата-аналар комитетінің жұмысын жоспарлау»
5. Ата-ана жауапкершілігі: мектепке және балаларымызға қалай көмектесе аламыз?
6. Психологиялық бейімделу және буллингтің алдын алу: ата-аналар нені білуі керек және балаға қалай қолдау көрсетуге болады?
7.  «Мотивация, сенім және қолдау: балаға қызығушылықпен оқуға қалай көмектесе аламыз»
8. Ағымдағы басқа да мәселелер
	Қыркүйек 2025 ж.
	1. Мектеп директоры
2. Комитет төрағасы
3. Директордың тәрбие жұмыс жөніндегі орынбасары
4. Сарапшы-ата-ана
5. Мектееп психологі
6. Сынып жетекші, пән мұғалімі

	2
	«Оқушының дамуындағы ата-ана мен мектептің рөлі: бірінші жартыжылдық қорытындысы»

	1. Оқу жылындағы оқу-тәрбие жұмысының аралық қорытындысы
2. Оқушылар жеке бас қауіпсіздігін қамтамасыз етудегі ата-ананың жауапкершілігі
3. Қиын оқушылармен жұмыс және ата-аналарды алдын алу шараларына тарту
4. Оқушылардың психологиялық саулығын қолдаудағы мектеп пен отбасының рөлі
5. Ағымдағы басқа да мәселелер
	Қаңтар 2026 ж.
	1. Мектеп әкімшілігі
2. Әлеуметтік педагог, мектеп инспекторы
3. Сынып жетекшілер, ата-аналар комитеті
4. Психолог, ата-аналар комитеті

	3
	«Мектеп пен ата-ананың ортақ жетістігі: оқу жылының қорытындысы және нәтижелері»
	1. Оқу жылының қорытындысы: жетістіктер, қиындықтар, ұсыныстар
2. Адал азаматты тәрбиелеу жолындағы мектеп пен ата-ананың бірлескен жұмысының жетістіктері: 
· АПҚО қызметіндегі ата-аналардың белсенділігі
· Білім беру ұйымында буллингтің (жәбірлеудің) алдын алудың «ДосболLIKE» бағдарламасын жүзеге асырудағы ата-аналардың рөлі
3. Жазғы демалыс кезіндегі баланың жеке қауіпсіздігін қамтамасыз етудегі ата-ананың жауапкершілігі
4. Балалардың бос уақытын тиімді жоспарлау: ата-анаға арналған лайфхактар мен кеңестер
5. Келесі оқу жылына дайындық: ата-аналар тарапынан ұсыныстар мен пікірлер
6. Ағымдағы басқа да мәселелер
	Мамыр 2026 ж.


	1. Мектеп әкімшілігі
2. Директордың тәрбие жұмыс жөніндегі орынбасары 
3. Сынып жетекші
4. Мектеп психологі
5. Ата-аналар комитеті, мектеп әкімшілігі



· Ата-аналар комитетінің отырысында мектептегі ағымдағы мәселелерден бөлек, мына тақырыптар қозғалуы керек.
- «Адал азамат» біртұтас тәрбие бағдарламасы туралы, Ата-аналарды педагогикалық қолдау орталықтары, білім беру ұйымында буллингтің (жәбірлеудің) алдын алудың «ДосболLIKE» бағдарламасына ата-аналардың қатысуының маңызы және белсенділігі;
- Мектеп пен ата-ана арасындағы ынтымақтастықты күшейту туралы ұсыныстар;
- Бала тәрбиелеудегі және баланың жеке бас қауіпсіздігін қамтамасыз етудегі ата-ананың жауапкершілігі;
- Позитивті және саналы ата-ана болу мәдениеті.
· Мектепішілік ата-аналар комитетінің отырысын оқу жылының басында, І жарты жылдық аяқталғанда, және оқу жылының соңында (жылына 3 мәрте) өткізу ұсынылады
· Ағымдағы мәселелер және мектептің қажеттілігіне сәйкес Ата-аналар комитетінің отырысын кезектен тыс ұйымдастыру қарастыралады
· Жоспарда ұсынылған Ата-аналар комитеті отырысының тақырыптары мен күн тәртібіндегі мәселер мектептің қажеттілігіне сәйкес өзгеруі мүмкін.

